
जिसका उत्‍तर 02 अप्रैल, 2018 को दिया जाना है ।
.....
पोलावरम परियोजना के नाम में परिवर्तन
3999. डा. के. वी. पी. रामचन्द्र राव: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार को यह जानकारी है कि आंध्र प्रदेश राज्य ने पोलावरम परियोजना का नाम, परिवर्तित कर दिया है, यदि हां, तो तत्संबंधी ब्यौरा क्या है;
(ख) 
क्या राज्य को आंध्र प्रदेश पुनर्गठन अधिनियम की धारा 90 और उसके फलस्वरूप पोलावरम परियोजना प्राधिकरण (पीपीए) की स्थापना के आधार पर राष्ट्रीय परियोजना, जो कि सरकार के नियंत्रण में है, का नाम परिवर्तित करने की अनुमति है; और
(ग) 
क्या आंध्र प्रदेश राज्य ने नाम परिवर्तित करने के लिए केन्द्रीय सरकार/पीपीए की पूर्व अथवा कार्योत्तर मंजूरी ली है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) पहले इस परियोजना का नाम इंदिरा सागर पोलावरम परियोजना था। आंध्र प्रदेश पुनर्गठन अधिनियम, 2014 की धारा 90(1) में इस परियोजना को पोलावरम सिंचाई परियोजना के रूप में संबोधित किया गया है। तदनुसार आंध्र प्रदेश सरकार ने दिनांक 25.06.2015 के जीओ एमएस संख्या 67 द्वारा जारी अधिसूचना के माध्यम से इंदिरा सागर पोलावरम परियोजना को पोलावरम सिंचाई परियोजना के रूप में पुनः नामाकित किया है।

